
S                 i labelam tengues per sieu.
                   ia bes nom faillira. dirai loi
                   donx no ieu. efeira merce per
                   dieu. sim des gaug ses ira.
                   mas alieis es uil elieu. quar
                   mos cors sospira.
M  as ges tan noill cal demi. q(ue)m don ale-
gransa. ans sai que per so mausi. q(ua)r
lam ses doptansa. esaisim luenha de si.
enona membransa. ben puesc dir que
mala ui. sa gaia semblansa.
B  ella res cuende gaia. plazen debonai-
re. per merceus prec queus plaia. quieu
uos am sescor uaire. no uoillatz quieu de-
chaia. nim fasatz tan mal traire. que per
nuill mal quieu traia. deuos nom puesc
estraire.
E  t ho farai. tan quan uiurai. caisi ses-
chai. esi coue. mas enesmai. soi quar
non sai. sius auzarai clamar merce. a
com cerai. ricx quan ueirai. uostre ge(n)
cors cam mais que re. mas pero sai. soi
ecerai. uostre sius platz membreus d(e)me.
L  a ualen raina mante. elienors pretz
el reue. queill genser et ab mais de be.
es delmon emieils se capte. (et) es malcre-
zens qui non cre. quill no sia lagenser
com ue.
C  ar tangen mi saubes traire. del mal
poder eretraire. uasuos perquieu dei re-
traire. uostre pretz (et) enan traire.

